ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

  1.Իրավական ակտի անհրաժեշտությունը (նպատակը).   
Միջոցառման իրականացումը բխում է ՀՀ կառավարության 2021 օգոստոսի 18-ի
թիվ 1363-Ա որոշմամբ հաստատված ՀՀ կառավարության ծրագրի «4.3 ԿՐԹՈՒԹՅՈՒՆ» 
բաժնի  1-ին, 2-րդ, 3-րդ պարբերությունները և 3-րդ պարբերության 1-ին, 2-րդ  ենթակետերի պահանջներից:
Միջոցառման իրականացումը բխում է Հայաստանի Հանրապետության կառավարության 2021  թվականի նոյեմբերի 18-ի՝ «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի 8.2 կետի կատարումն ապահովելու անհրաժեշտությունից:
2. Կարգավորման հարաբերությունների ներկա վիճակը և առկա խնդիրները, առաջարկվող լուծումները.
Երկրի զարգացման կարևորագույն գրավականը մարդկային կապիտալի զարգացումն է, որը հնարավորություն է տալիս յուրաքանչյուր քաղաքացու լիարժեք օգտագործել իր ներուժն ու կարողությունները` դրանով նպաստելով երկրի զարգացմանը։ 
2020 թվականին հրապարակված մարդկային կապիտալի ինդեքսի համաձայն՝ հանրակրթության ոլորտում գրանցված ցածր ցուցանիշի համար հիմք են ծառայել 2015թ. TIMSS-ի (Trends in International Mathematics Science Study-Մաթեմատիկայի և բնագիտության միջազգային միտումների ուսումնասիրություն) միջազգային ստուգատեսի արդյունքները։
Ուսումնասիրությունները ցույց են տալիս, որ Հայաստանում այսօր ծնված երեխան երկրում գործող կրթության համակարգի միջով ամբողջությամբ անցնելով և լիովին առողջ լինելով՝ իր հնարավոր կարողությունները կիրացնի 57 տոկոսով։ Սա նշանակում է, որ մասնավորապես, ներկայիս կրթական համակարգն ընդամենը 57 տոկոսով է կարողանում բացահայտել և զարգացնել քաղաքացու ներուժն ու կարողությունները։ Այս հանգամանքն էապես ազդում է երկրի տնտեսական զարգացման վրա և ակնհայտ է դարձնում մարդկային կապիտալի զարգացման, այդ թվում՝ կրթության որակի և արդյունավետության շեշտակի բարձրացման հրամայականը։ Կրթության որակի և արդյունավետության բարձրացման տեսանկյունից առանցքային են ստորև ներկայացվող գործոնները։ Միաժամանակ, ստորև ներկայացվում են ըստ ամեն ուղղության անհրաժեշտ քայլերը, որոնք թույլ կտան հանրակրթության ավարտին երեխայի կարողությունների իրացման աստիճանը հասցնել մինչև 85 տոկոսիի։
1.Վաղ մանկության զարգացում, 
2.Դպրոցական ենթակառուցվածքների զարգացում,
3.Դպրոցական աշխատակազմի կարողությունների զարգացում,
4.Դպրոցական միջավայրի բարելավում։
Կրթական արդյունքի վրա ազդեցություն են թողնում դպրոցական միջավայրին առնչվող մի շարք գործոններ, որոնցից կարևորվում է սովորողի ունեցած՝ դպրոցի պատկանելության զգացումը, այսինքն՝ իրեն անվտանգ և ապահով է զգում դպրոցում, սիրում է գնալ դպրոց, համարում է, որ ուսուցիչները իր հանդեպ արդարացի են վարվում, արդյոք դպրոցում առկա է կարգուկանոն, ինչպիսին է մթնոլորտը  դպրոցում և այլն։              
Շատ կարևոր է նաև դպրոցներում ներառականության միջավայրի զարգացմանն ուղղված քաղաքականությունը, որը պետք է ձևավորի ուսումնառության դրական միջավայր՝ որպես հետևանք ունենալով կրթական բարելավված արդյունքները։ Շենքային վատ պայմանները լուրջ խնդիրներ են առաջացնում երեխաների համար՝ հատկապես գյուղական բնակավայրերում և հաշմանդամություն ունեցող սովորողների համար։ Դպրոցական շենքերը (ներառյալ այնպիսի հարմարություններ, ինչպիսիք են զուգարանները) և դասասենյակները նրանց համար հաճախ մատչելի չեն։
Չնայած Հայաստանը 2021-ին ամբողջացնում է հանրակրթության անցումը համընդհանուր ներառման բոլոր մարզերում և Երևան քաղաքում, սակայն այս ուղղությամբ քայլերը պետք է շարունակվեն՝ որակական փոփոխություններ արձանագրելու համար։
TIMSS-ի արդյունքները փաստում են ևս մեկ գործոնի կարևոր ազդեցության մասին, որն է՝ դպրոցական ենթակառուցվածքների և ռեսուրսների առկայությունն ու հասանելիությունը։     Խոսքը թե՛ դպրոցում առկա ենթակառուցվածքների մասին է՝ սկսած կոմունալ հարմարություններից, կապի առկայությունից ևն, թե՛ գույքային հագեցվածության, անհրաժեշտ պիտույքների և միջոցների հասանելիության։ Այդ ազդեցությունը հատկապես զգալի է բնագիտական առարկաների ուղղությամբ գրանցված արդյունքի դեպքում, որտեղ այն դպրոցների պարագայում, որոնց համար սովորողները նշել են, որ կան խնդիրներ ենթակառուցվածքի հետ կապված, առնվազն տասը միավորով տարբերություն է գրանցվում կրթական արդյունքի տեսանկյունից՝ նման խնդիրներ չարձանագրող դպրոցների համեմատ։ 
Մեկ այլ խնդիր է այն հանգամանքը, որ Հայաստանում մեծ թիվ են կազմում փոքրաքանակ աշակերտական համակազմ ունեցող գյուղական դպրոցները. մինչև 100 աշակերտ ունեցող դպրոցները կազմում են դպրոցների ընդհանուր թվի շուրջ 31,5 տոկոսը, դպրոցների ևս շուրջ 35 տոկոսը ունի 101-300 սովորող։
Նման դեպքերում կրթական գործընթացի կազմակերպման արդյունավետության տեսանկյունից կարող են գործել կրթահամալիրներ, որտեղ հանրակրթական ծրագրերից բացի, կարող են իրականացվել նաև նախադպրոցական, անհրաժեշտության դեպքում արհեստագործական, լրացուցիչ կրթական ծրագրեր։ Գյուղական բնակավայրերում կարող է գործարկվել նաև ցանցային դպրոցի գաղափարը, որի պարագայում անհրաժեշտ ենթակառուցվածքները տեղակայված են երկու-երեք մոտ գտնվող բնակավայրերում՝ միավորելով մեկ դպրոց՝ ուսուցչական և աշակերտական միասնական համակազմով։ Այս մոտեցումը հնարավոր է դարձնում ուսումնական գործընթացի շարունակականություն ունենալ բոլոր բնակավայրերում՝ միաժամանակ ընդլայնելով հնարավորությունները դասարանների կազմավորման և որակյալ ուսուցիչների ներգրավման ուղղությամբ։ 

Դպրոցական շենքերի և կոմունալ ենթակառուցվածքների պատշաճ ապահովման նպատակով առաջիկա տարիներին նախատեսվում է վերակառուցման, հիմնանորոգման և կառուցման աշխատանքներ իրականացնել 300 դպրոցներում։
ՀՀ կառավարության 2023 թվականի «Հայաստանի Հանրապետության կրթության մինչև 2030 թվականի զարգացման պետական ծրագիրը» հաստատելու մասին» օրենքից բխող գործողությունների ծրագիրը հաստատեու մասին 2023 թվականի մարտի 16-ի N 351-Լ որոշմամբ սահմանվել է՝ «Գործընթաց 3.1 Հանրակրթական ուսումնական հաստատությունների անվտանգ և արդյունավետ գործունեության անհրաժեշտ պայմանների ապահովում» միջոցառումը, որում Գործողություն 3.1.3-ով նախատեսվում է՝ «Հանրակրթական ուսումնական հաստատությունների շենքային պայմանների բարելավում, այդ թվում՝ սեյսմիկ անվտանգության ապահովում, փոքրաքանակ աշակերտական համակազմ ունեցող բնակավայրերում մոդուլային դպրոցական շենքերի կառուցում, ըստ անհրաժեշտության՝ հիմնանորոգման, վերակառուցման և վերանորոգման այլ աշխատանքների իրականացում:»:
Գործողությունների ծրագրով նախատեսվում է Հանրակրթական ուսումնական հաստատությունների շենքային պայմանների բարելավում, այդ թվում՝ սեյսմիկ անվտանգության ապահովում, փոքրաքանակ աշակերտական համակազմ ունեցող բնակավայրերում մոդուլային դպրոցական շենքերի կառուցում, ըստ անհրաժեշտության՝ հիմնանորոգման, վերակառուցման այլ աշխատանքներ: Մինչև 2030թ. նման աշխատանքներ նախատեսվում է իրականացնել 400 դպրոցում (2026թ. թիրախը` 300 դպրոց): 300 դպրոց ծրագրի նպատակն է՝ ապահովել որակյալ կրթական ծառայությունների հասանելիությունը Հայաստանի Հանրապետության բոլոր մարզերերում և Երևանում։
Առաջնահերթություն է բոլոր դպրոցներում լաբորատոր ենթակառուցվածքների ստեղծումը, ինչը կարող է լավ նախադրյալ լինել բնագիտական ուղղությամբ կրթության որակի և արդյունավետության բարելավման համար՝ նոր չափորոշչով կարողունակությունները զարգացնելու վրա հիմնված կրթություն իրականացնելու նպատակով։
Առանձին խնդիր է դպրոցներում մարզադահլիճների և խաղահրապարակների առկայությունը, դրանց բավարար վիճակը և հագեցվածությունը անհրաժեշտ գույքով։
«Կրթության որակ» հասկացությունը սերտորեն առնչվում է կրթության մատչելիությանը։ Կրթության որակի բարձրացմանը նպաստող գործոնները բազմազան են և փոխլրացնում են   միմյանց, որոնցից էական նշանակություն ունի հատկապես հանրակրթական ուսումնական հաստատությունների շենքային պայմանների բարելավումը, ապահով և անվտանգ միջավայրի ստեղծումը, նոր գույքով, սարքավորումներով հագեցումը:

ՀՀ կառավարության նպատակներն ամբողջությամբ համահունչ են նաև Միավորված ազգերի կազմակերպության գլխավոր վեհաժողովի կողմից 2015 թվականի սեպտեմբերին ընդունված՝ կայուն զարգացման նպատակ 4-ի հետ, որով սահմանվում է պետության պարտավորությունը՝ ապահովել ներառական ու համապատասխան որակյալ կրթություն բոլորի համար և խթանել ուսման հնարավորությունները ողջ կյանքի ընթացքում։
Միաժամանակ, կրթական գործընթացի կազմակերպման արդյունավետության տեսանկյունից առաջարկվում է գործարկել կրթահամալիրներ, որտեղ բացի հանրակրթական ծրագրերից, կարող են իրականացվել նաև լրացուցիչ այլ  կրթական ծրագրեր։
Կրթության համակարգում գործող հաստատությունների շենքերի հիմնական մասը կառուցվել և շահագործման է հանձնվել դեռևս ԽՍՀՄ տարիներին (1950-91թթ. ընթացքում)։ Դրանք նախագծվել և կառուցվել են տվյալ ժամանակահատվածում գործող, քաղաքաշինության բնագավառը կարգավորող, նորմատիվատեխնիկական փաստաթղթերի պահանջներին համապատասխան։ Վերջինս վերաբերվում է ոչ միայն շենքի կոնստրուկտիվ համակարգերին, այլ նաև շենքերի նախագծման ճարտարապետահատակագծային լուծումներին, այլ կերպ ասած՝ կրթության կազմակերպման չափորոշիչներից բխող նախագծային լուծումներին: Վերոնշյալի օրինակ է 10-ամյա կրթությունից անցումը 12-ամյա կրթության, դասապրոցեսների կազմակերպման առանձնահատկությունների փոփոխության, մեկ դասարանում նախատեսվող աշակերտների առավելագույն թվի, որոշ նոր առարկաների ներդրման՝ մասնավորապես տեղեկատվական տեխնոլոգիաների, ռոբոտաշինության և այլն: Նշված փոփոխությունները էապես ազդում են կրթական հաստատությունների նախագծման գործընթացների վրա և հանդիսանում են դրանց նախագծման տեխնիկական առաջադրանքներ: Էապես փոխվել է նաև արտասենյակային ընդհանուր օգտագործման ռեկրեացիաների դերը կրթության կազմակերպման գործընթացում, որի արդյունքում դրանց մակերեսը և մնացած սենյակների համամասնությունը նույնպես էապես աճել է: Վերանայվել է նաև կրթության կազմակերպման ու դրա հասանելիության չափորոշիչները՝  գյուղական համայնքների և դրանց ուղղահայաց կապի տեղաբաշխումը գյուղական բնակավայրից մինչև քաղաքային բնակավայր, ինչպես նաև կրթական հաստատությունների եռաստիճան (հիմնական, միջնակարգ և ավագ դպրոցներ) համակարգի բաշխվածությունը:
ՀՀ պետական բյուջեից հատկացումների, ինչպես նաև գործընկեր միջազգային կազմակերպությունների ու բարեգործական ծրագրերի աջակցությամբ 1994 թվականից հետո վերակառուցվել, հիմնանորոգվել (հատկապես աղետի գոտում), կառուցվել են տարբեր կրթական հաստատությունների շենքեր: Տարբեր տարիների ընթացքում իրականացվել են կրթական հաստատությունների շենքերի մասնակի վերանորոգման աշխատանքներ՝ մասնավորապես փոխարինվել կամ նորոգվել են տանիքներ, մոնտաժվել կամ նորոգվել են ջեռուցման համարգեր, ինչպես նաև իրականացվել են մասնակի վերանորոգման աշխատանքներ: Սակայն դպրոցների շենքերի գերակշիռ մասը դեռևս մնում են սեյսմիկ խոցելի, դրանք բարոյապես մաշված են և կարիք ունեն հրատապ միջամտությունների: Անհրաժեշտ է նշել, որ նշված շենքերը նախագծվել և կառուցվել են ԽՍՀՄ տարիներին (1950-91թթ. ընթացքում) և տվյալ ժամանակահատվածում գործող, քաղաքաշինության բնագավառը կարգավորող, նորմատիվատեխնիկական փաստաթղթերի պահանջներին համապատասխան, իսկ նշված ժամանակահատվածում գործող նորմերով նշված շենքերը նախատեսվում էին 7 բալ սեյսմակայունության հաշվարկներով, ինչը հանդիսանում է ամենաէական հանգամանքը դրանք վերակառուցելու կամ նորերը կառուցելու գործընթացներում: Դպրոցների շենքերի գերակշիռ մասը ԽՍՀՄ տարիներին մշակված տիպային նախագծերով են իրականացված, որոնք բաժանվում են հիմնական մի քանի խմբերի: Շենքերի կոնստրուկտիվ համակարգերը լուծված են.
· Քարե կրող պատերով՝ սրբատաշ կամ կանոնավոր տիպի, փայտե կամ կլորանցքավոր ե/բետոնե ծածկի սալերով
· Հավաքովի ե/բետոնե հիմնակմախքով և կլորանցքավոր ե/բետոնե ծածկի սալերով
· Հավաքովի ե/բետոնե հիմնակմախքով /միացման հանգույցները մետաղական ներդիրներով և կլորանցքավոր ե/բետոնե ծածկի սալերով
· Ե/բետոնե շրջանակակապային կրող համակարգով և կախովի արտաքին պանելներով
· Համակցված կոնստրուկտիվ համակարգերով

Նշված բոլոր կոսնստրուկտիվ համակարգերը հաշվարկավ են մինչև և բալ սեյմակայունությամբ, ինի արդյունքում էլ դրանք չեն համապատասխանում սյօր գործող և ամբողջությամբ վերանայված սեյսմակայուն շինարարության ժամանակակից նորմատիվատեխնիկական պահանջներին: 
Նշված շինությունների գերակշիռ մասի կոնստրուկտորական տարերը ենթարկվել են սեյսմիկ տարբեր ազդեցությունների, դրանք հիմնականում, թե բարոյապես, թե ֆիզիկապես մաշված վիճակում են գտնվում, իսկ որոշների նախագծային կամ նորմատիվ հաշվարկային շահագործման ժամկետները մոտենում են ավարտին: 
[bookmark: _GoBack]   3. Միջոցառման իրականացումից ակնկալվող արդյունքը. 
Նախատեսվում է ուսումնական հաստատություններում կրթության որակի բարձրացում՝ ենթակառուցվածքների՝ շենքային պայմանների, ենթակառուցվածքների բարելավման միջոցով:
Դպրոցական միջավայրին առնչվող մի շարք գործոնների կարգավորման շնորհիվ որպես հետևանք կունենանք կրթական բարելավված արդյունքներ: 
Բնակավայրերը կունենան կրթական ժամանակակից շենքային պայմաններ` ապահովված համապատասխան լաբորատորիաներով, մարզադահլիճներով և այլ անհրաժեշտ ենթակառուցվածքներով: Կբարելավվի դպրոցական շենքերի և կոմունալ ենթակառուցվածքների ֆիզիկական վիճակը (դպրոցական գույք, մարզագույք, գրադարանային գույք, ՏՀՏ սարքավորումներ, լաբորատորիաներ):
Գյուղական բնակավայրերի հաստատությունները կարող են  ընդլայնել իրենց նշանակությունը՝ գործելով իբրև համայնքային կենտրոն՝ ապահովելով բնակավայրի մշակութային, մարզական, ժամանցային միջավայրերն ու ենթակառուցվածքները։ Կրթական գործընթացի կազմակերպման արդյունավետության տեսանկյունից կարող են գործել կրթահամալիրներ, որտեղ հանրակրթական ծրագրերից զատ կարող են իրականացվել նաև նախադպրոցական, անհրաժեշտության դեպքում՝ արհեստագործական, լրացուցիչ կրթական ծրագրեր։
  Կապահովվի մարզադահլիճների և խաղահրապարակների առկայությունը, դրանք կունենան  բավարար վիճակ և կհագեցվեն անհրաժեշտ գույքով։
Կրթական միջավայրի բարելավումը դրական ազդեցություն կունենա սովորողների առաջադիմության վրա. մասնավորապես, կձևավորվի ուսումնառության համար դրական միջավայր՝ ներառյալ ժամանակակից գույքով և տեխնիկայով վերազինված դասասենյակներում կրթություն ստանալու հնարավորությունը, որով և  երեխան իրեն առավել արժևորված ու ապահով կզգա՝ որպես հետևանք ունենալով կրթական բարելավված արդյունքներ։ 
Գործընթացի դրական աղդեցությունը զգալի կլինի ուսումնական հաստատությունների սովորողների, նրանց ծնողների, ուսուցիչների համար, իսկ կրթության արդյունքի կրողները կլինեն համայնքը, հասարակությունը, պետությունը:





Իրավական ակտի մշակման գործընթացում ներգրավված մարմիններ՝ 
ՀՀ կրթության, գիտության, մշակույթի և սպորտի նախարարություն, ՀՀ Քաղաքաշինության կոմիտե
4. Կապը ռազմավարական փաստաթղթերի հետ
 Միջոցառման իրականացումը բխում է ՀՀ կառավարության 2021 թվականի օգոստոսի 18-ի թիվ 1363-Ա որոշմամբ հաստատված ՀՀ կառավարության ծրագրի «4.3 ԿՐԹՈՒԹՅՈՒՆ» 
բաժնի 1-ին՝ «Կառավարության համար գերակա խնդիր է կրթության և գիտության զարգացումը, ինչի շնորհիվ է միայն հնարավոր հասնել կայուն ու ներառական զարգացման ու համընդհանուր բարեկեցության: Մարդկանց  գիտելիքների և հմտությունների ուղղությամբ ներդրումները երկրի զարգացման գրավականն են: Կրթության ոլորտում նախատեսվող աշխատանքները միտված են լինելու քաղաքակիրթ, ստեղծագործ, նախաձեռնող, կարողունակ, մրցունակ և ապագան իր սեփական երկրում պատկերացնող քաղաքացու ձևավորմանը: Ոլորտի զարգացումը սերտորեն կապակցվելու է պետության զարգացման ռազմավարությանը և գերակայություններին:», 2-րդ՝ «Կրթության բոլոր մակարդակների համար առանցքային են լինելու ներառական կրթական միջավայրի ստեղծումը, կրթության բովանդակության և կրթական ծրագրերի արդիականացումը, անհրաժեշտ ենթակառուցվածքների արդիականացումն ու վերազինումը, ժամանակակից տեղեկատվական տեխնոլոգիաների լայն կիրառումը ուսուցման և կառավարման համակարգերում, «կրթություն-գիտություն-աշխատաշուկա» կապի ամրապնդումը: Խրախուսվելու է նաև կրթությունն ամբողջ կյանքի ընթացքում:» պարբերություններից, 3-րդ պարբերության՝ ««Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդրումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն։ Այս նպատակի իրագործման հիմնական թիրախներն են», 1-ին՝ «մինչև 2026 թվականը կառուցել, հիմնանորոգել կամ վերակառուցել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով», ենթակետի պահանջներից: 
Միջոցառման իրականացումը բխում է Հայաստանի Հանրապետության կառավարության 2021  թվականի նոյեմբերի 18-ի՝ «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված հավելված 1-ի 8.2 կետի՝ «Մշակված մեթոդաբանության և սկզբունքների համաձայն՝ առնվազն 300 դպրոցների ընտրություն և վերջնական ցանկի ներկայացում ՀՀ վարչապետի աշխատակազմ» կատարումն ապահովելու անհրաժեշտությունից:
Միջոցառման անհրաժեշտությունը բխում է «2050 Հայաստանի վերափոխման ռազմավարություն» ծրագրի «Մինչև 2030 թվականի մեգանպատակների»  գործողությունների «1․ Կիրթ և կարողունակ քաղաքացի, ժողովուրդ» համար 1 մեգանպատակի թիրախային արդյունքի ցուցանիշի ապահովման պահանջից՝ «Գիտելիքի, մշակույթի, գիտակցության, հմտությունների համատարած, ներառական, նորարարական և հանրամատչելի զարգացման և յուրացման միջոցով ունենանք քաղաքակիրթ, ստեղծագործ, նախաձեռնող, կարողունակ ու մրցունակ քաղաքացի, ում համար իրավունքների իրացումը նույնքան կարևոր է, որքան պարտականությունների ու պարտավորությունների կատարումը, ով առաջին հերթին իրեն է համարում սեփական բարեկեցության և առողջության պատասխանատուն:», և Կայուն զարգացման նպատակ 4-ի պահանջին՝ «Որակյալ կրթություն «Ապահովել ներառական ու համապատասխան որակյալ կրթություն բոլորի համար և խթանել ողջ կյանքի ընթացքում ուսման հնարավորություններ»:
«Հայաստանի Հանրապետության կրթության մինչև 2030 թվականը զարգացման պետական ծրագրի» հավելվածի 5-րդ՝ «Ռազմավարական ուղղություններով նախատեսվող քայլերը և գործողությունների շրջանակը» գլխի 81-րդ՝ «Համընդհանուր ներառական, սովորողակենտրոն կրթական միջավայրի ստեղծումը ենթադրում է բոլորի համար որակյալ կրթական ծառայությունների մատչելիություն և հասանելիություն հանրապետության ողջ տարածքում» կետի 2-րդ մասի՝ «ուսումնական ենթակառուցվածքների ապահովում» ա. ուսումնական հաստատությունների շենքային պայմանների բարելավում, ուսումը խթանող, գրավիչ, ապահով և անվտանգ, բազմաֆունկցիոնալ ֆիզիկական և ժամանակակից թվային տեխնոլոգիաներով հագեցած համագործակցային միջավայրի ստեղծում՝ հաշվի առնելով կրթության նորացող մեթոդաբանությունը, անվտանգության և համընդհանուր մատչելիության չափանիշները,
բ. ուսումնական հաստատությունների ուսումնական գույքի, ժամանակակից համակարգչային սարքավորումների շարունակական արդիականացում, համացանցի որակյալ հասանելիության ապահովում, ժամանակակից հետազոտական ենթակառուցվածքների, մարզադահլիճների, ֆիզիկական և թվային ԲՏՃՄ և այլ լաբորատորիաների և գրադարանների, նորարարական ոճով կահավորված անհատական և թիմային աշխատանքների տարածքների ստեղծում,
գ. հանրակրթական ուսումնական հաստատություններում սովորողակենտրոն կրթական միջավայրի ստեղծում՝ մասնավորապես սովորողների սննդի կազմակերպման և արտադասարանական, արտալսարանային խմբակների և դասընթացների ծավալների ընդլայնմամբ,  ենթակետերի ապահովման պահանջից: 
   

 





